
   Разъезд. Иртетчĕ пуйăс ухлатса, 

ăна кĕтме ача чупса тухатчĕ. 

Сăр тĕтĕм çеç юлатчĕ татăлса, 

васкавлă пуйăс малаллах чупатчĕ.



«Пуç хунă аçăр вăрçă хирĕнче», —

выртать килте хура хыпарăн хучĕ. 

Çук, ĕненмест ача. Ун чĕринче 

сӳнмесĕр амаланчĕ шанчăк вучĕ.



Пĕр вĕçĕм иртрĕç вăрăм пуйăссем, 

янрарĕ чугун çул сасси хавассăр. 

Те пĕтрĕ пăс? Те илĕртрĕç уйсем?



Ак чарăнса тăрать пĕри ним сассăр.

Салтак çĕре туяласа анать:

— Атте! — мăйран ачи ун уртăнать.

  